
Annotatsiya: Maqolada bazalt tolasi va uning tarkibiy, qayerdan va qanday 

usullarda olinishi haqida ma’lumotlar keltirilgan bo’lib, hozirgi kunda bazalt tolasini 

qazib olish va undan mahsulot ishlab chiqarish holatlari haqida ham ma’lumotlar 

keltirilgan. 

Abstract: The article contains information about basalt fiber and its 

composition, where and how it is obtained, as well as information about current 

conditions of basalt fiber mining and production of products from it. 

Bazalt tolasi - eritish va eritmani tolalarga aylantirish orqali mineral o’g’itlar 

(bazalt jinslar) dan ishlab chiqariladi. Bazalt tolalar magmatik kelib chiqadigan tabiiy 

xom ashyo hisoblanadi. Bazalt xomashyosidan uzluksiz tola, shtapel tola, kalta tolalar 

va ingichka tolalar ishlab chiqariladi va ishlatiladi. Bazalt tolasidan uzluksiz tolalar, 

mustahkam va kompozit materiallar va buyumlar, matolar va noto'qima materiallar, 

issiqlik izolyatsiyalovchi matolar va plitalar, yupqa tolalar, yuqori sifatli issiqlik va 

ovoz o’tkazmaydigan matolar (matlar, plitalar, karton), filtrlovchi materiallar ishlab 

chiqarilmoqda. Bazalt tolalari magmatik bazalt jinslardan ishlab chiqariladi. Bu 

tolalarning ishqorlar, kislotalar va kimyoviy faol muhit ta'siriga nisbatan yuqori 

kimyoviy qarshiligi yuqori. Bundan tashqari basalt tolalarining namlik ta'siriga ham 

chidamli va yong’inga qarshiligi yuqori hisoblanadi.  

Bazalt tolalari diametri 8 - 20 mikron, tolalarning uzunligi 25 - 50 kilometr va 

undan ortiqni tashkil qiladi. Elementar tolalarning diametri 6 - 12 mikron, uzunligi 5 - 

12 mm. Nozik bazalt tolalari (STBF). Elementar diametrlari 0,5 - 3 mikron, uzunligi 

10 - 50 mm 

Bazalt eritmalarining uzluksiz tolalari ancha yuqori quvvat xususiyatlariga ega 

bo'ladi. Bazalt tolalarning tortishish kuchi 2800 dan 4800 MPa gacha. Bazalt tolalari 

kimyoviy faol moddalar (kislotalar, ishqorlar, tuz eritmalari) ga hamda, yuqori 

harorat va ochiq olovga juda chidamli tola hisoblanadi. Bazalt tolalarining oddiy 

ichimlik suvlari va dengiz suvlariga chidamliligi 100%, gidroksidlarga 96% va 

kislotaga 94% ni tashkil etadi . Bazalt tolalarining mustahkamligi yuqori ekani va 

kimyoviy moddalarga chidamliligi yuqoriligi sababli ularni beton va asfaltbetonni 

mustahkamlash, quvurlar, kimyo va neft-kimyo sanoati uchun rezervuarlar, 

gidrotexnika, qirg'oq va dengiz qurilishi uchun kompozitsiyalar ishlab chiqarishda 

foydalaniladi. Bazalt tolalaridan 200 C dan + 600 C gacha hararotda uzoq muddat 

foydalanish mumkun. Bazalt tolalari yong’inga bardoshli hisoblanadi, yong'in paytida 

+90, ... + 1200 C harorat ta'siriga ham chidamli hisoblanadi. Asosiy va o'ta yupqa 

tolalarga asoslangan issiqlik izolyatsiyalovchi va yong'inga chidamli materiallar 

odatdagi olovga bardosh beradi, qizdirilganda va alanga ta'sirida tutun chiqarmaydi. 

Bazalt tolalarining gigroskopikligi shisha tolalarga nisbatan 6 baravar past. 

Aviatsiya va kemasozlik sanoatida juda yupqa bazalt tolalarga asoslangan 

issiqlik va shovqin o’tkazmaydigan materiallardan foydalaniladi, chunki ular ortiqcha 

namlik olmaydi, yonmaydi, yuqori haroratga chidamli. Bazalt tolalaridan 

dielektriklar, elektromagnit nurlanishlar, radio nurlari va magnit maydonlarini 

izolyatsiya qiluvchi to’qimalar ishlab chiqarishda, shuningdek antennalar ishlab 

chiqarishda ham foydalaniladi. Ushbu xususiyatlar bazalt tolalarining shisha tolalar 

va kimyoviy tolalarga nisbatan ancha chidamliligini belgilaydi. 

Bazalt tolalari erroziyaga va boshqa mikroorganizmlarga ham nisbatan ancha 

chidamli. Bazalt tolalaridan ishlab chiqarilgan to’qimalardan qurilish sanoatida, 

avtomobilsozlikda, aviatsiya sanoatida, kemasozlik va energetika sanoatida keng 

qo’llaniladi. Bazalt to’qimalari o’zining uzoq muddat xizmat qilishi va 

mustahkamligi, qolaversa issiq bardoshliligi ushbu sanoat sohalarida juda muhim 

xomashyo hisoblanadi.  

Bazalt tolalari o’zining mustahkamligi, yong’inga chidamliligi, turli tashqi 

ta’sirlar va kimyoviy moddalar ta’siriga chidamlilik xususiyat issiqlikka bardoshli 

materiallar, shuningdek yong'inga chidamli matolar ishlab chiqarishda bazalt 

tolalaridan foydalanishga bo’lgan talabni oshishiga olib keladi. Bundan tashqari 

bazalt tolalari namlikka, turli tuzli eritmalar, kimyoviy ishqorlar ta'sirlariga ham 

chidamli to’qimalar ishlab chiqarishda ham keng qo’llaniladi. Bazalt tolalaridan 

ishlab chiqarilgan to’qimalar vaznining yengilligi ham iste’molchilarga ancha 

qulayliklar keltirib chiqaradi. Vazni nisbatan yengil texnik to’qimalardan kimyoviy 

faol muhitda, metall konstruktsiyalarda, qurulish sanoatida va boshqa sanoat 

sohalarida ishlatishda qulay hisoblanadi. 

Qurulish sohasida bazalt tolalaridan turli beton quymalar ishlab chiqarishda, 

yong’indan izolyatsiyalovchi va shovqin kamaytiruvchi to’qimalar ishlab chiqarishda 

foydalaniladi. Qolaversa BNV turidagi beton devorlarni mustahkamlash uchun va 

dengiz inshootlarini qurishda ham ishlatilishi mumkin. Bazalt to’qimalari beton va 

beton armaturalarni turli kimyoviy ishqorlar va agressiv moddalarning kirib 

kelishidan himoya qiladi va uy devorlarini muzlashdan, yemirilishdan himoya qiladi. 

Bazalt tolasining kimyoviy qarshiligi kimyo va metallurgiya sanoati uchun filtrlar 

ishlab chiqarish, kommunal xizmatlar uchun quvurlar ishlab chiqarishda muhim omil 

bo’lib hisoblanadi. 

Yo’l qurulish sohasida ham yo'l qoplamalarining tag qismiga maxsus 

maydalangan bazalt tolasidan foydalaniladi. Bu asfaltbetonning mustahkamligini 

oshiradi.  

Bazalt tolalarining ekologik xavfsizligi jahon standartlariga to’liq javob beradi. 

Bazalt tolalari chidamliligi, pishiqligi yuqoriligi sababli juda uzoq vaqt xizmat qiladi. 

Bunday to’qimalardan foydalanish mahsulotni va mablag’ni tejash imkonini beradi 

va sanoat ob'ektlarining ishlash xavfsizligini oshiradi. Bazalt tolalaridan yana bundan 

tashqari turli xil yong’inga chidamli to’qimalar, yong'inga qarshi tizimlar, filtrlar, 

texnik to’qimalar va noto’qima matolar, mustahkamlovchi, kompozit to’qimalar 

ishlab chiqarishda keng qo'llaniladi. Bazalt tolalari issiqlik izolyatsiya qiluvchi 

mahsulotlar plitalar, yuqori haroratli gazsimon moddalarning filtrlari uchun matolar 

va kimyoviy faol suyuqliklarni saqlash uchun to’qimalar, qishloq xo'jaligida 

gidroponika kabi mahsulotlar ishlab chiqarishda ham foydalaniladi. Bazalt tolasining 

g'ovakliligi 70% va undan ko'p bo'lishi mumkin. Bazalt tolasining ushbu g’ovaklilik 

xususiyati to’qimada issiqlik o'tkazuvchanlik darajasini kamaytiradi.  

Haroratga chidamlilik - bu issiqlik izolyatsiyasida qo’llaniladigan 

to’qimalarning eng muhim xususiyati hisoblanib, ayniqsa yuqori haroratda 

ishlaydigan sanoat uskunalarini izolyatsiya qilishda basalt to’qimalaridan juda keng 

qo’llaniladi.  

Bug’ o'tkazuvchanligi - to’qimadan suv bug'larining o'tkazish qobiliyatidir. Agar 

bazalt tolali to’qimalarda bir-biriga bog'langan teshiklar mavjud bo'lsa, ular havo 

bilan bir xil miqdordagi bug' o'tkazadi. Yuqori bug 'o'tkazuvchanligi sababli ushbu 

to’qimalar ish vaqtida namlikni o’zida kam saqlab qoladi.  

Bazalt tolasining yuqorida keltirib o’tilgan xususiyatlaridan kelib chiqib bazalt 

tolasi va unga asoslangan to’qimalar bugungi kunda quyidagi maqsadlarda va 

soxalarda tobora keng qo'llanilmoqda: 

• turar joy, ishlab chiqarish binolari va inshootlarida, kimyo sanoatida va yana 

boshqa soxalarda issiqlik va yong'indan himoya qilish uchun; 

• energiya bloklarini, katta diametrli quvurlarni issiqlik izolatsiya qilishda; 

• maishiy gaz va elektr plitalari, pechkalar va boshqalarni issiqlik izolatsiya 

qilishda; 

• ichki va tashqi tomondan o'rnatiladigan rekonstruktsiya qilingan binolarning 

issiqlik izolatsiyasi uchun; 

• tekis tomlarning izolatsiyasi uchun; 

• kislorod ustunlarini izolyatsiyasi uchun; 

• azotni ishlab chiqarishda va ishlatishda past haroratli uskunalarni izolyatsiya 

qilish uchun; 

• sanoat muzlatgichlarida va sovutish kameralarida, uy muzlatgichlarida; 

• uch qavatli qurilish sendvich panellarida; 

Hozirgi kunda O’zbekistonda ham bazalt tolasini ishlab chiqarish 

yo’nalishlariga ham alohida e’tibor berilmoqda. Xususan Jizzax viloyatida 

O’zbekiston va Xitoy davlatlarining Bazalt qo’shma korxonasi tashkil qilingan.  

